
GOUVÈNÈ CUOMO ANONSE PATENARYA AVÈK NEW JERSEY POU LITE KONT 

ABI MEDIKAMAN PRESKRIPSYON 
 

Eta yo ap pataje done ki soti nan Pwogram Kontwòl Preskripsyon respektif nan 
yon efò konjwen pou anpeche estokaj, revant, ak abi sibstans kontwole danjere 

 
Gouvènè Andrew M. Cuomo jodia te anonse ke Eta New York te kòmanse pataje done 
sou Pwogram Kontwòl Preskripsyon (PMP) avèk New Jersey pou anpeche estokaj ak 
revant sibstans kontwole danejre ak pou ede lite nan abi medikaman preskripsyon. 
 
New York ak New Jersey ap itilize Konsèy Rezo Asosyasyon Nasyonal Famasi PMP 
InterConnect, sa kap pèmèt yo pataje ansekirite done sou preskripsyon yo avèk 
demandè otorize ki soti nan lòt eta yo nan rezo a. Pwogram Kontwole Preskripsyon an 
bay pratisyen ak famasyen yo enfòmasyon ajou sou preskripsyon sibstans kontwole 
yon pasyan. Lè nou bay dosye konplè istwa preskripsyon plizyè pasyan eta, yap travay 
ansanm pou anpeche moun sila yo ki ta vle evade lwa eta pou yo jwenn ak estoke oswa 
revann sibstans kontwole danjere pou itilizasyon non-medikal.  
 
New York te kòmanse pataje done avèk New Jersey nan dat 14 Avril 2016. Jiska dat 22 
Avril, yo te mande plis pase 16,000 dosye sibstans kontwole, avèk plis pase 12,000 nan 
demann sa yo soti nan New York pou rive New Jersey. 
 
“Pataje done sibstans kontwole avèk eta vwazen yo ap pèmèt nou konbat pi efikasman 
abi medikaman preskripsyon ak fwod,” te deklare Gouvènè Cuomo. “New York te 
obsève yon diminisyon enpòtan nan kantite preskripsyon sibstans kontwole ke yo te bay 
depi nou te lanse pwogram agresif I-STOP nan 2012, e mwen gen konfyans ke pataj 
done nan fwontyè eta yo pral ranfòse siksè sa toupatou nan rejyon an. Abi medikaman 
preskripsyon afekte fanmi yo nan tout peyi a, e mwen fyè pou etap enpòtan sa nap pran 
pou derasinen epidemi sa a.”  
 
Gouvènè Cuomo te mete sou pye PMP New York– ke yo konnen tankou Sistèm 
Entènèt Lwa pou Kontwole Medikaman sou Preskripsyon (I-STOP) – nan 2012, e 
pwogram lan te revolisyone fason yo preskri sibstans kontwole yo, distribye epi 
kontwole nan Eta New York.  
 
New York ap plis pataje done PMP avèk lòt eta vwazen kap patisipe yo, e lap etann efò 
l nan tout lòt eta kap patisipe yo nan rezo InterConnect. Efò anplis ankou pou pataje 
done PMP avèk demandè otorize yo ki soti nan eta sa yo ki pa patisipe nan 
InterConnect. 

Komisyonè Sante Eta Dr. Howard A. Zucker te deklare, “Patisipe nan rezo 
InterConnect non sèlman fasilite transmisyon done sibstans kontwole PMP nan fwontyè 
eta yo pou demandè otorize yo, lap amelyore tou kapasite New York pou kntwole ak 
prevni medikaman preskripsyon ki potansyèlman danjere ak ranfòse efò konpreyansif 
Gouvènè Cuomo pou konbat preskripsyon abi sibstans.” 
 
Biwo Sèvis Abi Sibstans ak Alkòl Eta New York Arlene González-Sánchez te 
deklare, “Mwen aplodi inisyativ Gouvènè a pou pataje enfòmasyon sou preskripsyon 
nan fwontyè yo nan Eta. Move itilizasyon opyòd preskripsyon ap kondwi nan adiksyon 
kwonik kap afekte fanmi ak kominote yo. Lè nou pataje enfòmasyon preskripsyon nan 
liy eta nou yo nou ka pi byen kontwole distribisyon epi diminye pratik preskripsyon fwod 
ak move itilizasyon preskripsyon sa yo.” 
 
Senatè Kemp Hannon, Prezidan Komite Sante Sena , “Lite kont epidemi opyòd ap 
mande kalite kolaborasyon ki te anonse jodia pa Gouvènè Cuomo. Lè nou pataje done 
preskripsyon, nou pral pi byen anmezi pou rapidman detekte pasyan sa yo kap eseye 
jwenn ilegalman sibstans kontwole sa yo. Sa a se yon gwo etap delavan nan efò nou 
pou elimine epidemi danjere abi opyòd.” 
 
Senatè Andrew Lanza te deklare, “Konesans se mwatye nan batay la. Grasa 
Pwogram Kontwòl Preskripsyon ak I-STOP, Eta New York te konpile yon baz done 
valab sou itilizasyon sibstans kontwole pou pi byen sèvi pasyan yo epi konbat abi. Lè 
nou mete enfòmasyon sa disponib ant eta yo, New York ajoute yon lòt kouch pou l 
dekouraje moun sila yo ki ta preskri twòp medikaman, oswa ki ta chèche medikaman 
nan fwontyè eta yo. Kontwole preskripsyon rejyonalman non sèlman fè sans, men li 
sove lavi.” 
 
Manm Asanble Richard N. Gottfried, Prezidan Asanble Komite Sante, te deklare 
“Pwogram kontwòl medikaman preskripsyon an ki te adopte nan 2012 te yon zouti 
enpòtan pou redwi abi medikaman preskripsyon nan New York. Konekte l nan sistèm 
New Jersey a – ak evantyèlman nan lòt sistèm eta – ap rann li pi efikas ankò.” 
 
Manm Asanble Michael Cusick te deklare, “Epidemi opyòd se pa senpleman yon 
pwoblèm ki limite nan fwontyè nenpòt eta. Move itilizasyon opyòd ak abi te vini yon 
pwoblèm rejyonal, yon bagay ki mande solisyon kreyatif avèk patnè nou yo nan eta 
vwazen yo. Pataj done avèk New Jersey se yon kòmansman e lap pèmèt doktè ak 
famasyen yo nan New York kontwole pi etwatman efò yon pasyan pou jwenn ilegalman 
sibstans kontwole danjere sa yo.” 

